
"Fëmija im është i sëmurë dhe më duhet të punoj – 
çfarë mund të bëj?" 
Përshëndetje! Ky mesazh bën fjalë për çështjet lidhur me përkujdesjen e fëmijëve të sëmurë. 
Një fëmijë i sëmurë mund të jetë për ju si prindër një gjë shumë stresuese dhe të kërkojë 
shumë organizim. Këtu merrni informacione lidhur me tri tema.  
 
1. Trajtimi i sëmundjeve në qendrat ditore dhe shkolla 
2. Të drejtat tuaja në punë dhe 
3. Ofertat e mbështetjes në përkujdesje 

Fëmija im është i sëmurë. A mund të shkojë ai në qendrën ditore ose në shkollë? 

Fëmija juaj mund të shkojë sërish në shkollë ose qendër ditore kur ai të mos ketë më ethe 
për 24 orë. Por, për disa sëmundje të caktuara zbatohen rregulla të veçanta. Një fletë 
informative me rekomandime të detajuara e gjeni në www.meinkindistkrank.ch 
 
Për Basel-Stadt: richtlinie-infekt-krankheiten-2024.pdf (bs.ch) 
 
Për Baselland: Direktivat (webcloud7.ch) 

Fëmija im është i sëmurë dhe më duhet të punoj. Çfarë duhet të di? 

Ligji parashikon që mamaja ose babai mund të qëndrojnë në shtëpi për maksimumi tri ditë 
për çdo rast sëmundje për t'u kujdesur për fëmijën. Gjatë këtyre tri ditëve duhet të përpiqeni 
të organizoni një përkujdesje të përshtatshme. Nëse fëmija juaj është i sëmurë për një kohë 
më të gjatë dhe nuk disponohet një person tjetër për përkujdesje, ju duhet të flisni me 
punëdhënësin tuaj dhe të përdorni, nëse nevojitet, ditët e pushimeve ose orët ekstra. 
 
Ndoshta ju duhet një raport mjekësor. Pyetni punëdhënësin tuaj se çfarë rregullash zbatohen 
në kompaninë tuaj. 
 
Mua më duhet të punoj dhe nuk ka njeri që mund të kujdeset për fëmijën tim. Çfarë 
mundësish kam? 

Kryqi i Kuq Zviceran organizon dërgimin e punonjësve ekspertë dhe të kualifikuar në 
shtëpinë tuaj. Fëmija juaj do të marrë përkujdesje dhe ndihmë. Punonjësit përgatisin vakte, 
luajnë më fëmijën tuaj dhe japin ilaçe, nëse ju jeni dakord. Kjo ofertë është për fëmijë deri në 
12 vjeç dhe është me pagesë. Disa kompani të sigurimeve shëndetësore i mbulojnë këto 
kosto. Pyetni kompaninë tuaj të sigurimeve shëndetësore. Kontaktin nga Kryqi i Kuq 
Zviceran e gjeni në www.meinkindistkrank.ch. 

Kryqi i Kuq Basel-Stadt: 061 319 56 51,https://www.srk-basel.ch/entlastung-
1/familienentlastung  
  
Kryqi i Kuq Baselland: 061 905 82 19, https://www.srk-baselland.ch/fuer-sie-
da/entlastung/familienentlastung  

Ju uroj të gjitha të mirat juve dhe fëmijës suaj! 

